
KOMISIONI I PROKURIMIT PUBLIK 

  

 

 

V E N D I M    

K.P.P. 557/2019 

 

 

Komisioni i Prokurimit Publik, i përbërë nga:  

Evis Shurdha   Kryetar 

Enkeleda Bega  Nënkryetar 

Vilma Zhupaj  Anëtar 

Lindita Skeja  Anëtar 

Merita Zeqaj  Anëtar  

  

Në mbledhjen e datës  21.08.2019 shqyrtoi ankesat me:  

Objekt:        “Shfuqizimin e vendimit të KVO-së mbi skualifikimin e shoqërisë 

“Kadiu” sh.p.k  në procedurën e prokurimit me Nr.REF-21765-05-13-

2019, me objekt: “Blerje vajra e lubrifikante te ndryshem per 

ndermarrjet vartese”, me fond limit 3 033 417 lekë pa tvsh, zhvilluar 

ne daten 24.05.2019 nga autoriteti kontraktor Bashkia Fier.” 

 “Shfuqizimin e vendimit të KVO-së mbi skualifikimin e shoqërisë 

“Alstezo” sh.p.k në procedurën e prokurimit.  

 

Ankimues:      “Kadiu” sh.p.k 
Rr. Autostrada Tiranë-Durrës, Km 5, Tiranë 

  

“Alstezo” sh.p.k 
Lagja “Kryengritja e Fierit”, Rruga “Aulona”, Fier 

  
Autoriteti Kontraktor:         Bashkia Fier 

 Lagja  “Kastriot”, Rruga “Ramiz Aranitasi”, Fier 
 

 Baza Ligjore: Ligji nr. 9643 datë 20.11.2006 “Për Prokurimin Publik”, i ndryshuar 

neni 19/1 e vijues, Vendimi i Këshillit të Ministrave nr. 914, datë 

29.12.2014 “Për miratimin e rregullave të prokurimit publik”, i 

ndryshuar, Vendimi i Komisionit të Prokurimit Publik nr. 596/2018, 

datë 12.09.2018 “Për miratimin e rregullave “Për Organizimin dhe 

Funksionimin e Komisionit të Prokurimit Publik”.  

Komisioni i Prokurimit Publik, pasi dëgjoi relatorin e çështjes, shqyrtoi parashtrimet me shkrim e 

pretendimet e ankimuesve, dhe pasi diskutoi çështjen në tërësi, 

 

V ër e n: 

 

I 

Vlerësimi paraprak 

I.1. Pas shqyrtimit paraprak të ankesave të mbështetur në dokumentacionin e dërguar nga operatorët 

ekonomikë ankimues, Komisioni i Prokurimit Publik konstatoi se këta të fundit kanë qenë operatorë 

ekonomikë në të njëjtën procedurë prokurimi, ndaj edhe ankimet e tyre duhet të bashkohen e të 

shqyrtohen në një gjykim të vetëm.  

I.2 Komisioni i Prokurimit Publik vlerëson se operatorët ekonomikë kanë prima facie interes në këtë 

procedurë prokurimi dhe për këtë arsye legjitimohen për të paraqitur ankesë në lidhje me të, bazuar 

në pikën 1 të nenit 63 të ligjit nr. 9643, datë 20.11.2006 “Për prokurimin publik”, i ndryshuar. 

I.3. Operatorët ekonomikë kanë paraqitur fillimisht ankesë pranë autoritetit kontraktor, dhe më pas 

kanë paraqitur ankesë, pranë Komisionit të Prokurimit Publik, si organi më i lartë në fushën e 

prokurimeve, që shqyrton ankesat për procedurat e prokurimit, në përputhje me kërkesat e 

percaktuara në ligjin nr. 9643, datë 20.11.2006 “Për prokurimin publik”;  

   

 

II 

Rrethanat e çështjes 

 

II.1. Në datën 14.05.2019 është publikuar në sistemin e prokurimeve elektronike, procedura e 

prokurimit me Nr.REF-21765-05-13-2019, me objekt: “Blerje vajra e lubrifikante te ndryshem per 

ndermarrjet vartese”, me fond limit 3 033 417 lekë pa tvsh, zhvilluar ne daten 24.05.2019 nga 

autoriteti kontraktor Bashkia Fier.    

 

II.2. Në datën 12.06.2019 operatorët ekonomikë pjesëmarrës, janë njoftuar elektronikisht nëpërmjet 

sistemit të prokurimeve elektronike (S.P.E.), mbi klasifikimin e ofertave dhe ofertuesit e skualifikuar 

si vijon:  

1. “Top-Oil” sh.p.k     2.277.800 lekë, skualifikuar 

2. “Kadiu” sh.p.k     2.363.950 lekë, skualifikuar 

3. “Alstezo” sh.p.k     2.392.100 lekë, skualifikuar 

4. “Eximoil” sh.p.k     2.400.960 lekë, kualifikuar  

5. “B&A-02” sh.p.k     3.030.000 lekë, skualifikuar 

Shoqëria “Kadiu ” sh.p.k rezulton i skualifikuar nga KVO-ja me argumentin: 

1. Sipas QKB ne seksionin 28 ‘Vende te tjera te ushtrimit te aktivitetit’, ju ushtroni aktivitet edhe ne 

adresen: Tirane Kavaje Rruga Josif Budo, Nr. Pasurie 4/354-n, në Zonën Kadastrale 8551. Tirane 

Tr 9815 H per te cilen nuk keni paraqitur vertetim per shlyerjen e taksave vendore per vitin 2018 

2. Treguesit e vajrave lubrifikante ne Raport analizat e paraqitura nuk perputhen me specifikimet e 

kerkuara nga AK ne shtojcen 10 te DST. 

3. Ne date 24.05.2019, diten e dorezimit te mostrave, nuk keni paraqitur 1 nga mostrat e kerkuara. 

Shoqëria “Alstezo” sh.p.k rezulton i skualifikuar nga KVO-ja me argumentin: 

1. Sipas pikes 2.3.3 te ‘Kapacitetit Teknik’ ju duhet te paraqitnit ‘Raport analizat per vajrat 

lubrifikante të lëshuar nga institucionet e autorizuara me ligj, per respektimin e normave teknike’, 

per te cilen ju keni paraqitur vetem 2 prej tyre. Por treguesit e dy vajrave lubrifikante te paraqitura 

ne Raport analizat nuk perputhen me specifikimet e kerkuara nga AK ne shtojcen 10 te DST. 

2. Ne date 24.05.2019, diten e dorezimit te mostrave, nuk keni paraqitur 2 nga mostrat e kerkuara. 

II.3. Në datën 18.06.2019 është protokolluar në autoritetin kontraktor me nr. 5475 ankesa e operatorit 

ekonomik “Kadiu” sh.p.k, i cili kundërshton skualifikimin e tij nga procedura e mësipërme e 

prokurimit.   

II.3.1. Në datën 20.06.2019, pala ankimuese “Kadiu” sh.p.k, ka dorëzuar ankesë pranë Komisionit të 

Prokurimit Publik, me të  njëjtin objekt si edhe në autoritetin kontraktor.   Gjithashtu ankimuesi pohon 

se nuk ka marrë përgjigje nga autoriteti kontraktor. 

 

II.3.2. Në datën 03.07.2019 është protokolluar në Komisionin e Prokurimit Publik me nr. 1118/2 

prot., shkresa e autoritetit kontraktor me nr. 5705/1 prot., datë 28.06.2019, bashkëngjitur 

dokumentacioni i autoritetit kontraktor mbi zhvillimin e procedurës së prokurimit dhe trajtimin e 

ankesës së operatorit ekonomik ankimues.    

 

II.4.   Në datën 18.06.2019 operatori ekonomik “Alstezo” sh.p.k ka paraqitur ankesë pranë autoritetit 

kontraktor, duke kundërshtuar skualifikimin e tij në procedurën e prokurimit.  Konkretisht 

pretendohet si vijon:  

“Lidhur me pretendimin e AK ku thuhet: “Sipas pikes 2.3.3 te ‘Kapacitetit Teknik’ ju duhet te 

paraqitnit ‘Raport analizat per vajrat lubrifikante të lëshuar nga institucionet e autorizuara me ligj, 

per respektimin e normave teknike’, per te cilen ju keni paraqitur vetem 2 prej tyre. Por treguesit e 

dy vajrave lubrifikante te paraqitura ne Raport analizat nuk perputhen me specifikimet e kerkuara 

nga AK ne shtojcen 10 te DST”, argumentojmë si vijon: 

Në kriteret e vecanta të kualifikimit, 2.3 “Për kapacitetin teknik”, kërkohet: 

2.3.3. Raport analizat per vajrat lubrifikante të lëshuar nga institucionet e autorizuara me ligj, per 

respektimin e normave teknike.  

Lidhur me këtë kërkesë të vendosur nga AK në kriteret e kualifikimit, ne si  OE kemi paraqitur bashkë 

me ofertën tonë: 

 Raport analizat realizuar nga aan e ISHTI para zhdoganimit  të gjithë  sasisë së vajrave 

lubrifikantë të impertuara  nga Fabrika prodhuese WOLF Oil Corporation Referuar faturës  

nr. 19031183, dt 25/03/2019, e cila i përket sasisë  19790 litra  me Kodin përkatës të analizës 

358623, dt.03/04/2-19 nëpërmjet shkresës nr.1983/1 prot. 

 Raport analizat  realizuar nga ISHTI  para zhdoganimit të gjithë sasisë së vajrave lubrifikantë 

të importuara nga Fabrika prodhuese  WOLF Oil Corporation Referuar Faturës 

nr.19031219, dt.26/03/2019, e cila i përket sasisë 20056 litra  me Kodin përkatës të analizës  

358669, dt 04/04/2019, nëpërmjet shkresës  nr. 1983/2 prot. 

Kontrolli i vajrave të  importuara  është bërë nga organi  kopetent  ISHTI  në mbështetje të nenit 102 

të Kushtetutës, të nenit 23  të ligjit  nr. 8450, datë 24.02.1999 “Për përpounimin, transportimin dhe 

tregtimin e naftës, gazit dhe nënprodukteve të tyre”, të ndryshuar,  të VKM  nr. 147, datë 21.03.2007  

“Për cilësinë e lëndëve djegëse, benzinë dhe diesel”, dhe të VKM nr. 781, datë 14.11.2012 “Për 

cilësinë e disa  lëndëve të djegshme, të lëngshme për përdorim termik, civil e industrial, si dhe për  

përdorim në mjetet e transportit ujor  (detar, lumor dhe liqenor)”, Urdhër nr. 6, datë 09/01/2015 

“Për kontrollin e standardeve teknike të naftës dhe nënprodukteve  të saj, procedurat  dhe tarifat 

përkatëse”.  

Për të provuar këtë fakt, bashkëlidhur po paraqesim edhe kopjen e procesverbalit të mbajtur  nga 

ISHTI  për importet e mësipërme lidhur  me marrjen e mostrave që i përket përkatësisht  këtyre  

furnizimeve si dhe faturën me zhdoganimin përkatës. Theksojmë  që në furnizimet nëpërmjet 

importeve  të realizuara  sa më sipër nga ana jonë si klient pranë kompanisë prodhuese WOLF Oil 

Corporation, janë pjesë përbërëse edhe artikuj me kodet përkatëse  për të cilat  ne kemi  konkuruar 

si OE dhe kemi sjellë mostrat pranë AK. 

 Katalog për të gjithë produktet e kërkuara  (të përkthyer  dhe noterizuar në gjuhën shqipe për 

pjesën e specifikimeve teknike dhe aprovimeve të kërkuara). 

Lidhur me këtë pikë theksojmë që të gjithë artikujt me të cilët ne kemi konkuruar janë në përputhje të 

plotë me specifikimet teknike të kërkuara nga ana e AK në DT. 

Sa më sipër pretendimi i AK lidhur me këtë pikë nuk qëndron. 

Lidhur me pretendimin e AK ku thuhet: “Ne date 24.05.2019, diten e dorezimit te mostrave, nuk keni 

paraqitur 2 nga mostrat e kerkuara”, argumentojmë si  vijon: 

Në kriteret e vecanta të  kualifikimit, 2.3 “Për kapacitetin teknik”, kërkohet:  

Shenim :  

1. Operatoret ekonomike pjesemarres duhet te paraqesin prane komisionit te vleresimit te 

ofertave ne daten dhe oren e hapjes se ofertave nga  nje moster per secilin nga produktet 

e kerkuara. 

Në plotësim të kësaj kërkese të bërë nga ana e AK, së bashku me ofertën tonë, në momentin e hapjes 

së procedurës së prokurimit, në prezencën e pjesëtarëve të KVO-së pranë AK, kemi dorëzuar mostrat 

për secilin nga artikujt për të cilët kemi konkuruar në përputhje të plotë me specifikimet teknike të 

kërkuara në DT. 

Lidhur me këtë pikë nga ana e KVO është mbajtur një  procesverbal me pjesëmarrjen e gjithë OE 

konkurues. Në këtë procesverbal nuk ka pasur asnjë kontestim apo shënim të mostrave sipas listimit 

sa i përket  llojshmërisë së tyre (të paktën lidhur me  sasitë numerike të  mostrave apo qoftë edhe nga 

ana vizuale e tyre) sikurse kërkohet në DT. 

Sa më sipër pretendimi i AK lidhur me këtë  pikë nuk qëndron.”  

 

II.4.1. Nëpërmjet shkresës nr. 5499/2 prot., datë 26.06.2019 autoriteti kontraktor i ka kthyer përgjigje 

shoqërisë “Alstezo” sh.p.k, duke e refuzuar ankesën pasi:  

1. […] Ankimuesi vlerëson të padrejtë  skualifikimin për  arsyen se: “Raport analizat per vajrat 

lubrifikante të lëshuar nga institucionet e autorizuara me ligj, per respektimin e normave teknike’, 

per te cilen ju keni paraqitur vetem 2 prej tyre. Por treguesit e dy vajrave lubrifikante te paraqitura 

ne Raport analizat nuk perputhen me specifikimet e kerkuara nga AK ne shtojcen 10 te DST”. 

 Subjekti “Alstezo” sh.p.k  në  ankesën e tij pretendon se  produktet e tij janë nga kompania  gjermane 

WOLF, por  nuk ka paraqitur  analizat  për të gjitha produktet e vajit  të kërkuara nga AK  për këtë 

procedurë. Nga verifikimi i dokumentacionit  të subjektit Alstezo  sh.p.k të dorëzuara  në sistem, 

rezulton se  nga ky subjekt  janë paraqitur  vetëm 2 raport analizash vaji  nga ISHTI.  Pretendimi i 

shoqërisë “Alstezo” sh.p.k nuk qëndron.  

2. Ankimuesi vlerëson të padrejtë  skualifikimin për arsye se: “Në datën 24.05.2019  ditën e 

dorëzimit të mostrave  nuk keni paraqitur  2 nga mostrat e kërkuara”. 

[…] KSHA  verifikoi tek dosja e  prokurimit procesverbalin  e dt.24.05.2019  “Procesverbal  mbi 

dorëzimin e mostrave, për procedurën “Blerje Vajra lubrifikante për nevojat e  enteve vartëse”.  Ky 

procesverbal është firmosur  nga të gjithë  anëtarët e KVO-së  dhe nuk përmban numrin e mostrave 

të paraqitura nga secili operator  pjesëmarrës  në këtë procedurë, pasi  është një  komision tjetër  për 

verifikimin e produktit i cili ka verifikuar numrin e mostrave të paraqitura në AK. Në këtë 

procesverbal rezulton se subjekti juaj  nuk ka mostrat e “Vajit diferencial SAE 90" dhe ”Vaj  grup 

timpani  SAE 10”.  Pretendimi i shoqërisë “Alstezo” shpk për këtë pikë nuk qëndron.  

 

II.4.2. Në datën 04.07.2019 operatori ekonomik “Alstezo” sh.p.k ka paraqitur ankesë në Komisionin 

e Prokurimit Publik me të njëjtin objekt si edhe në autoritetin kontraktor.  

 

II.4.3. Në datën 15.07.2019 është protokolluar në Komisionin e Prokurimit Publik me nr. 1204/2 

prot., shkresa e autoritetit kontraktor me nr. 6193/1 prot., datë 11.07.2019, bashkëngjitur 

dokumentacioni i autoritetit kontraktor mbi zhvillimin e procedurës së prokurimit dhe trajtimin e 

ankesës së operatorit ekonomik ankimues.    

III 

 

Komisioni i Prokurimit Publik 

 

pas shqyrtimit të ankesave, dokumentacionit bashkëngjitur tyre si dhe dokumentave të dërguara nga 

autoriteti kontraktor, 

Arsyeton 

 

III.1. Lidhur me ankesën e operatorit ekonomik “Kadiu” sh.p.k, Komisioni i Prokurimit Publik vëren 

se: 

III.1.1. Në datën 14.05.2019 është publikuar në sistemin e prokurimeve elektronike, procedura e 

prokurimit me Nr.REF-21765-05-13-2019, me objekt: “Blerje vajra e lubrifikante te ndryshem per 

ndermarrjet vartese”, me fond limit 3 033 417 lekë pa tvsh, zhvilluar ne daten 24.05.2019 nga 

autoriteti kontraktor Bashkia Fier. 

III.2.   Në datën 12.06.2019   autoriteti kontraktor ka njoftuar operatorët ekonomikë pjesëmarës, me 

anë të sistemit të prokurimeve elektronike (S.P.E.), mbi rezultatet e vlerësimit të Komisionit të 

Vlerësimit të Ofertave.  

III.3. Referuar materialeve të administruara, si dhe parashtrimeve me shkrim subjektit ankimues dhe 

autoritetit kontraktor, konstatohet se ky i fundit, në datën 18.06.2019, ka dorëzuar ankim pranë 

autoritetit kontraktor me anë të të cilit kundërshton vendimin e Komisionit të Vlerësimit të Ofertave 

për skualifikimin e ofertës së tij, në procedurën e prokurimit objekt ankimi.  

III.4. Referuar materialeve të administruara, si dhe dokumentacionit dorëzuar nga AK pranë 

Komisionit të Prokurimit Publik, konstatohet se është dorëzuar gjithashtu edhe akti administrativ nr. 

nr.5475/3 prot., datë 26.06.2019, trajtim i ankesës së operatorit ekonomik “Kadiu” sh.p.k   nga ana e 

autoritetit kontraktor, akt për të cilin   ankimuesi pretendon se nuk ka marrë dijeni deri  në datën e 

parqitjes së ankesës në KPP. 

III.5. Në datën 20.06.2019 ankimuesi ka paraqitur ankesë në Komisionin e Prokurimit Publik, duke 

kundërshtuar skualifikimin e ofertës së tij. 

III.6. Komisioni i Prokurimit Publik sjell në vëmendje nenin  63, pika 1, 2, 5 dhe 6, të ligjit nr. 9643, 

dt.20.11.2006 “Për prokurimin publik”, i ndryshuar, në të cilin është parashikuar: 

1. Çdo person, që ka ose ka pasur interes në një procedurë prokurimi dhe kur është dëmtuar 

ose rrezikohet të dëmtohet nga një vendim i autoritetit kontraktor, i marrë në kundërshtim me 

këtë ligj, mund ta kundërshtojë vendimin. 

1.1  Në  rastin  e  ankesave  për  dokumentet  e  tenderit,  operatorët  ekonomikë  mund  të ankohen 

pranë autoritetit kontraktor brenda 7 ditëve nga data e publikimit të njoftimit të kontratës në 

faqen në internet të Agjencisë së Prokurimit Publik. Me  marrjen  e  ankesës  me  shkrim,  

autoriteti  kontraktor  pezullon  vazhdimin  e procedurës  së  prokurimit,  derisa ankesa  të  jetë  

shqyrtuar  plotësisht,  përfshirë  dhe nxjerrjen e një vendimi brenda 3 ditëve nga data e 

depozitimit të ankesës. Ndaj vendimit përfundimtar të autoritetit kontraktor mund të bëhet 

ankim në Komisionin e Prokurimit Publik, në përputhje me pikën 6 e në vijim të këtij neni. 

2. Ankesa kundër vendimeve të autoritetit kontraktor
  

i paraqitet, së pari, me shkrim, autoritetit 

kontraktor në fjalë brenda 7 ditëve
  
nga dita e nesërme e punës

 
kur ankimuesi është vënë në dijeni 

ose duhet të ishte vënë në dijeni për shkeljen e pretenduar, sipas këtij ligji. 

5. Autoriteti kontraktor shqyrton ankesën dhe merr një vendim të arsyetuar brenda 7 ditëve pas 

marrjes së ankesës, të cilin duhet t’ia njoftojë ankuesit jo më vonë se në ditën vijuese të punës. 

6. Nëse autoriteti kontraktor nuk shqyrton ankesën brenda afatit kohor të përcaktuar në pikën 5 

të këtij neni, ose e refuzon atë, ankimuesi mund të paraqesë një ankesë me shkrim në Komisionin e 

Prokurimit Publik
 
brenda 10 ditëve

 
nga dita e nesërme e punës, pas përfundimit të afatit kohor, 

të përcaktuar në pikën 5 të këtij neni, ose, në rast se ankesa nuk  pranohet  nga  autoriteti  

kontraktor,  që  nga  dita  kur  ankuesi  është  njoftuar  nga autoriteti kontraktor. Një kopje me 

shkrim e ankesës i dërgohet detyrimisht
  

edhe autoritetit kontraktor”. 

III.7. Nga shqyrtimi i dokumentacionit të administruar si edhe parashtrimeve me shkrim të subjektit 

ankimues dhe autoritetit kontraktor konstatohet se ankesa e tij është depozituar pranë autoritetit 

kontraktor në datën 18.06.2019, me nr. 5475 prot., referuar kjo shkresës kthim përgjigje të trajtimit 

të ankesës së operatorit ekonomik “Kadiu” sh.p.k   si dhe nga gjurmimi postar i dëftesës për pranimin 

e objekteve postare,  dokument ky  të cilin ankimuesi e ka bashkëngjitur me ankesën e depozituar në 

KPP.  Ankimuesi pretendon se deri në datën 20.06.2019   autoritetit kontraktor nuk ka kthyer përgjigje 

në lidhje me ankesën e paraqitur pranë këtij të fundit. Pra rezulton se, pa pritur kthimin e  përgjigjes 

nga autoriteti kontraktor brenda afateve ligjore përcaktuar në nenin 63 të LPP-së si më sipër cituar, 

ankimuesi ka paraqitur ankesë pranë Komisionit të Prokurimit Publik në datën  20.06.2019. 

III.8. Në ligjin nr. 9643, datë 20.11.2006 “Për Prokurimin Publik”, i ndryshuar, parashikohet se, 

ankimi administrativ pranë Komisionit të Prokurimit Publik dorëzohet me shkrim brenda 10 ditëve 

nga dita e nesërme e punës, pas përfundimit të afatit kohor, të përcaktuar në pikën 5 të këtij neni, 

ose, në rast se ankesa nuk pranohet nga autoriteti kontraktor, që nga dita kur ankuesi është njoftuar 

nga autoriteti kontraktor.  

III.9. Në rastin konkret, Komisoni i Prokurimit Publik, konstaton se, subjekti ankimues ka ezauruar 

ankimin administrativ pranë autoritetit kontraktor brenda afatit të parashikuar nga neni 63 pika 2 të 

L.P.P.-së. Me marrjen e ankesës në dorëzim nga autoriteti kontraktor, ky i fundit ka detyrimin ligjor 

të shqyrtojë ankesën dhe të marrë një vendim të arsyetuar brenda 7 ditëve pas marrjes së ankesës, të 

cilin duhet t’ia njoftojë ankuesit jo më vonë se në ditën vijuese të punës.   

Sa më sipër, K.P.P konstaton se operatori ekonomik ankimues nuk ka respektuar afatet e ankimimit 

lidhur me ankesën e dorëzuar  në Komisionin e Prokurimit Publik më datë 20.06.2019, pasi referuar 

parashikimeve të sipërcituara, llogaritja e afatit për ankim pranë KPP nis ose nga dita e nesërme e 

punës pas përfundimit të afatit të shqyrtimit të ankesës nga autoriteti kontraktor, ose, në rast se 

ankesa nuk  pranohet  nga  autoriteti  kontraktor, që  nga  dita  kur  ankuesi  është  njoftuar  nga 

autoriteti kontraktor dhe përfundon ditën e dhjetë.   

III.10. Sa më sipër, Komisioni i Prokurimit Publik, gjykon se, ankesa e dorëzuar nga operatori 

ekonomik ankimues, nuk ka përmbushur detyrimin për ndjekjen e afateve ligjore të ankimimit, duke 

mos plotësuar në këtë mënyrë njërin nga “elementet e domosdoshëm të ankesës” që, referuar nenit 

26, pikës 3, shkronja “a”, të Vendimit të Komisionit të Prokurimit Publik nr. 596/2018, datë 

12.09.2018 “Për miratimin e rregullave “Për Organizimin dhe Funksionimin e Komisionit të 

Prokurimit Publik”, ndaj përbën shkak për mospranimin e ankesës nga ana e Komisionit të 

Prokurimit Publik, për shkak të mosrrespektimit të afateve të ankimimit. Komisioni i Prokurimit 

Publik rithekson bindjen e tij se, për shkak të specifikës së prokurimeve publike, respektimi i afateve 

(ndër to dhe ai i ankimimit), është i një rëndësie thelbësore e me ndikim të drejtpërdrejtë në 

efikasitetin e procedurës, ndaj edhe i qëndron strikt rregullimit të parashikuar nga ligji i prokurimit 

publik si lex specialis mbi lëndën.  

III.11. Duke mbajtur në konsideratë faktin që, sipas ligjit në fuqi, shqyrtimi administrativ i 

nënshtrohet dy fazave: asaj të shqyrtimit paraprak (në të cilin vlerësohen forma e ankimit, legjitimimi, 

juridiksioni, kompetenca dhe nuk i jepet zgjidhje në thelb ankimit) dhe asaj të shqyrtimit në themel 

të ankimit, në rastin në fjalë, ankimi administrativ i paraqitur nga operatori ankimues pranë autoritetit 

kontraktor dhe Komisionit të Prokurimit Publik nuk mund të konsiderohet si ezaurim i afateve ligjore 

që duhet të ndjekë një ankim administrativ pasi, për faj të vetë ankimuesit, ankimimi nuk është 

realizuar sipas kritereve të domosdoshme të përcaktuara në ligjin nr. 9643, datë 20.11.2006 “Për 

prokurimin publik”, i ndryshuar. 

III.2. Lidhur me arsyen e skualifikimit të operatorit ekonomik “Alstezo” sh.p.k, se: “Sipas pikes 2.3.3 

te ‘Kapacitetit Teknik’ ju duhet te paraqitnit ‘Raport analizat per vajrat lubrifikante të lëshuar nga 

institucionet e autorizuara me ligj, per respektimin e normave teknike’, per te cilen ju keni paraqitur 

vetem 2 prej tyre. Por treguesit e dy vajrave lubrifikante te paraqitura ne Raport analizat nuk 

perputhen me specifikimet e kerkuara nga AK ne shtojcen 10 te DST”,  Komisioni i Prokurimit Publik, 

vëren se: 

III.2.1. Në dokumentat e tenderit, Shtojca 8 “Kriteret e Veçanta të Kualifikimit”, pika 2.3.3 e 

“Kapacitetit teknik”, nga autoriteti kontraktor është përcaktuar kriteri:  

“2.3.3 Raport analizat per vajrat lubrifikante të lëshuar nga institucionet e autorizuara me ligj, per 

respektimin e normave teknike.” 

III.2.2. Gjithashtu, në dokumentat e tenderit, Shtojca 9 “Specifikimet teknike”, autoriteti kontraktor 

ka përcaktuar: 

SPECIFIKIMET TEKNIKE PER MALLRAT E KERKUARA NGA NDERMARRJA E 

SHERBIMEVE PUBLIKE 

1. Vaj Hidraulik ISO 68 

Parametrat Teknike 

                                                                                                                  Min Max 

DENSITETI NE 15.5°C, g/ml                  ASTM D1298 0,878     0.882 

VISKOZITETI NE 40°C, cSt        ASTM D445           67        69 

VISKOZITETI NE 100°C, cSt       ASTM D445 8.70 8.90 

INDEKSI VISKOZITETIT      ASTM D2270 100 105 



9 
 

PIKA E FLAKERIMIT, °C      ASTM D92 218 225 

PIKA E NGRIRJES, °C      ASTM D97 -22 -25 

Vaji ISO 68 Ne katalogun e Prodhuesit dhe  ne etikete te kete te shenuar ne etikete  Aprovimet e 

meposhtme: 

Aprovimet : DIN 51524 Part II,DENISON HF-0,HF1,HF-2,Cincinati Milacron P-68,P-69,P-

70,Vickers  HP Vane Pump Tests,M -2950 S,I-286S 

2. Vaj  Motorri  SAE 20Ë50  

                                                                                                                    Min Max 

DENSITETI NE 15.5°C, g/ml 0,885     0.892 

VISKOZITETI NE 40°C, cSt 174       178 

VISKOZITETI NE 100°C, cSt 19.5 20 

INDEKSI VISKOZITETIT 125 135 

PIKA E FLAKERIMIT, °C 220 230 

PIKA E NGRIRJES, °C -22 -26 

Vaji SAE 20Ë50 ne katalogun e prodhuesit dhe ne etikete te kete te shenuar Aprovimet e  

meposhtme: 

Aprovimet : API CF-4/CF/SG, CAT  TO-2, MIL-L-2104D, VË 505.00, Allison C3 

3. Vaj  Motorri SAE 15Ë40 

Parametrat Teknike  

                                                                                                                   Min Max 

DENSITETI NE 15.5°C, g/ml 0,872     0.880 

VISKOZITETI NE 40°C, cSt 110       114 

VISKOZITETI NE 100°C, cSt 14.2 14.8 

INDEKSI VISKOZITETIT 130 138 

PIKA E FLAKERIMIT, °C 215 220 

PIKA E NGRIRJES, °C -25 -29 

Vaji SAE 15Ë40 Ne katalogun e Prodhuesit dhe ne etikete te kete shenuara Aprovimet e 

meposhtme: 

Aprovimet : API CF-4/CF/SH, ACEA E2, MIL L2104-E,MB228.1,MAN271  

4. Vaj  Kambio  Automatike ATF GM, DEXRON II 

Parametrat Teknike 

NGJYRA ASTM D1500 E KUQE 

  Min Max 

DENSITETI NE 15.5°C, g/ml 0,869     0.875 

VISKOZITETI NE 40°C, cSt   35       39  

VISKOZITETI NE 100°C, cSt 7.1 7.3 

INDEKSI VISKOZITETIT 160 164 

PIKA E FLAKERIMIT, °C 185 195 

PIKA E NGRIRJES, °C -30 -35 

Vaj  Kamio ATF Ne katalogun e Prodhuesit dhe  ne etikete te kete te shenuar Aprovimet e 

meposhtme: 

Aprovimet : GM Dexron II, GM Allison C4, Man-339 Tip V1, ZF TE-ML 03D,04D,14A,17C, MB-

236.1, VOITH  DIËA G607 

5. Vaj  Kambio Manuale  SAE 80Ë/90 

Parametrat Teknike 

                                                                                                                    Min Max 

DENSITETI NE 15.5°C, g/ml 0,882      0.895 

VISKOZITETI NE 40°C, cSt 160       165 

VISKOZITETI NE 100°C, cSt 16.1 16.5 

INDEKSI VISKOZITETIT 102 108 

PIKA E FLAKERIMIT, °C 215 225 

PIKA E NGRIRJES, °C -25 -29 

Vaji 80Ë90 Ne katalogun e Prodhuesit dhe  ne etikete te kete te shenuar Aprovimet e meposhtme: 

Aprovimet : API GL-4, MIL-L-2105 D 

6.Vaj Diferenciali SAE 90  

  Min Max 

DENSITETI NE 15.5°C, g/ml 0,890     0.910 

VISKOZITETI NE 40°C, cSt 168       175 

VISKOZITETI NE 100°C, cSt 15.8 16.9 

INDEKSI VISKOZITETIT 94 97 

PIKA E FLAKERIMIT, °C 240 255 

PIKA E NGRIRJES, °C -17 -19 

Vaji Diferencialit SAE 90 ne etikete te kete te shenuar Aprovimet e meposhtme  

MAN 342 tip S1, Aprovimi MB 235.8, VOLVO 97312, ZF TE-ML 05B, 07A, 08, 12B, 16F, 17B 

Specifikimi, niveli i cilësisë: API GL-5, MIL-PRF-2105E, SCANIA STO 1:0 

7.Vaj Grupi Timoni SAE 10 

                                                                                                                   Min Max 

DENSITETI NE 15.5°C, g/ml 0,875      0.889 

VISKOZITETI NE 40°C, cSt 34.8          40 

VISKOZITETI NE 100°C, cSt 5.2 6 

INDEKSI VISKOZITETIT 94 99 

PIKA E FLAKERIMIT, °C 200 210 

PIKA E NGRIRJES, °C -27 -32 

Vaji SAE 10 ne etikete te kete te shenuar Aprovimet e meposhtme 

ZF TE-ML 03C 

Specifikimi, niveli i cilësisë: ALLISON C-4, API CF/CF-2 dhe GL-4, CATERPILLAR TO-4,  

KOMATSU-DRESSER 

8.Graso Calcium 

 NLGI-2 

C mm°PENETRIMI I PUNUAR NE 25 265-295 

C°PIKA E RENIES, 85 

C°TEMPERATURA E PUNES,                                                                     -20°C  +95°C 

NGJYRA                                                                                                       KAFE E LEHTE 

9.Alkol Frenash 

Densiteti  15°C ASTM D4052 1060 kg/m3  

Viskoziteti Kinematik  40°C FMVSS 116 1200 mm2/s  

Viskoziteti Kinematik @ 100°C FMVSS 116 2.3 mm2/  

Vlera pH FMVSS 116 7.3 

10.Antifrize -20 e pergatitur 

Densiteti ne 15 0C                          1.106 -1.12 g/ml 

Super Antifrize:   Ne katalogun e prodhuesit dhe ne etikete te kete te shenuar Aprovimet e 

meposhtme: 

Aprovimet : SAE J 1034,BS 6580,TS 3582 

SPECIFIKIMET TEKNIKE PER MALLRAT E KERKUARA NGA MZSH 

 

1. Vaj  Motorri SAE 15Ë40 

Parametrat Teknike  

                                                                                                                   Min Max 

DENSITETI NE 15.5°C, g/ml 0,872     0.880 

VISKOZITETI NE 40°C, cSt 110       114 

VISKOZITETI NE 100°C, cSt 14.2 14.8 

INDEKSI VISKOZITETIT 130 138 

PIKA E FLAKERIMIT, °C 215 220 

PIKA E NGRIRJES, °C -25 -29 

Vaji SAE 15Ë40 Ne katalogun e Prodhuesit dhe ne etikete te kete shenuara Aprovimet e 

meposhtme: 

Aprovimet : API CF-4/CF/SH, ACEA E2, MIL L2104-E,MB228.1,MAN271  

SPECIFIKIMET TEKNIKE PER MALLRAT E  KERKUARA NGA NDERMARRJA E 

UJITJES DHE KULLIMIT 

 

Specifikimet teknike  

1.  Vaj Motorri 15&40 per ekskavatore  

-densiteti ne 15 grade Celsius 0,864kg/l 

-vizkoziteti ne 40 grade Celsius 90-95cst 

-vizkoziteti kinematike 100  grade Celsius ius 11-13cst 

-Indeksi I Viskozitetit 121 

-Pika e ngrirjes min-29grade Celsius 

-pika e flakerimit min 237 

-permbajtja e hirit 0,047 

-TBN Mg KOH/gr   8,8 

Te kete te shenuar aprovimet e meposhteme  

 API CI -4/CF/SL,ACEA E7 ,MB228,3,MAN3275,VOLVO-VDS-3 

Permbajtja e ujit nuk ka  

Amballazhimi  

1-Amballazhimi te behet me amballazh te pershtateshem per ruajtjen dhe trasportin e mallit  

2Amballazhimi te jete metalik ose plastik me tape te dyfishte  

3-mbi amballazh te jete vendusur etikete me te dhenat e meposhteme ,emri I produktit ,emri I 

ndermarrjes prodhuese ,data e prodhimit ,pesha ne litra,konfeksioni jo me teper se 25 litera 

4-Afati I Perdorimit te jete 3-5 vjete 

5-Vaj te jete minimalisht prodhim I vitit 2017 

6-Te kete certifikaten e cilesise dhe garancine . 

2.- Vaj Hidrauliku ISO-68 

-densiteti ne 15 grade Celsius 0,882kg/l 

-viskoziteti ne 40 grade Celsius 69-70cst 

-viskoziteti kinematikne 100  grade Celsius ius 8-8,3cst 

-Indeksi I Vuizkozitetit 75-80 

-Pika e ngrirjes min-34grade Celsius 

-pika e flakerimit min 250 

-TBN Mg KOH/gr    

Permbajtja e ujit nuk ka  

Amballazhimi  

1-Amballazhimi te behet me amballazh te pershtateshem per ruajtjen dhe trasportin e mallit  

2Amballazhimi te jete metalik ose plastik me tape te dyfishte  

3-mbi amballazh te jete vendusur etikete me te dhenat e meposhteme ,emri I produktit ,emri I 

ndermarrjes prodhuse ,data e prodhimit ,pesha ne litra, konfeksioni jo me teper se 25 litera 

4-Afati I Perdorimit te jete 3-5 vjete 

5-Vai te Jete minimalisht prodhimi I vitit 2017 

6-Te kete certifikaten e cilesise dhe garancine 

Malli ti pergjigjet standarteve te BE  

3. Vaj  Reduktori  80Ë/90 per eskavatore tip Volvo prodhim I vitit 2016 

Parametrat Teknike 

                                                                                                                    Min Max 

DENSITETI NE 15.5°C, g/ml 0,882      0.895 

VISKOZITETI NE 40°C, cSt 160       165 

VISKOZITETI NE 100°C, cSt 16.1 16.5 

INDEKSI VISKOZITETIT 102 108 

PIKA E FLAKERIMIT, °C 215 225 

PIKA E NGRIRJES, °C -25 -29 

Vaji 80Ë90 Ne katalogun e Prodhuesit dhe  ne etikete te kete te shenuar Aprovimet e meposhtme: 

Aprovimet : API GL-4, MIL-L-2105 D 

Malli ti pergjigjet standarteve te BE  

4.-Vaj hidrauliku VG 46 per ekskavatore. 

-densiteti ne at 15 grade Celsius 873ASTM D4052 

-vizkoziteti ne 40 grade Celsius 45 ASTM D445 

-viskoziteti kinematike 100  grade Celsius 8,1ASTM D445 

-Indeksi I Viskozitetit 152 ASTM D2270 

-Pika e ngrirjes min-48grade Celsius 

-pika e flakerimit min 219ASTM D 92 

Permbajtja e ujit nuk ka  

Amballazhimi  

1-Amballazhimi te behet me amballazh te pershtateshem per ruajtjen dhe trasportin e mallit  

2Amballazhimi te jete metalik ose plastic me tape te dyfishte  

3-mbi amballazh te jete vendusur etikete me te dhenat e meposhteme ,emri I produktit ,emri I 

ndermarrjes prodhuse ,data e prodhimit ,pesha ne litra, konfeksioni jo me teper se 25 litera 

4-Afati I Perdorimit te jete 3-5 vjete 

5-Vaj te jete minimalisht prodhimi I vitit 2017 

6-Te kete certifikaten e cilesise dhe garancine 

III.2.3. Në shtojcën 10 “Sasia dhe grafiku i lëvrimit” është parashikuar: 

Sasia e mallit që kërkohet:  

1.Ndermarrja e Sherbimeve Publike. 

 

Nr Përshkrimi i mallrave Njesia Sasia 

1 Vaj Hidrauliku ISO 68 litra 2600 

2 Vaj motorri SAE 20*50 litra 600 

3 Vaj motorri SAE 15*40 litra 240 

4 Vaj kambio automatike ATE 11 litra 80 

5 Vaj kamio manuale SAE 80w90 litra 340 

6 Vaj diferenciali SAE 90 litra 260 

7 Vaj grup timoni SAE 10 litra 60 

8 Graso kg 280 

9 Alkol frenash litra 46 

10 Antifriz -20 e pergatitur litra 380 

 

2. Drejtoria e Sherbimit te M.Z.SH-se. 

Nr Përshkrimi i mallrave Njesia Sasia 

1. Vaj motorri SAE 15*40 litra 800 

3.Ndermarrja e Ujitjes dhe Kullimit 

Nr Pershkrimi i mallrave  Njesia Sasia 
1 Vaj Motorri 15&40 per ekskavatore  tip 

volvo prodhimi i vitit 2016 

Liter 900 

2 Vaj Hidrauliku ISO  68 per ekskavatore tip 

benati 3,22 dhe benati 3,16 prodhimi i vitit 

1994 

Liter 500 

3 Vaj Reduktori 80-90 per ekskavatore tip 

volvo prodhimi i vitit 2016 

Liter 200 

4 Vaj VG-46 per ekskavatore tip volvo 

prodhimi i vitit 2016 

Liter 200 

 

Afatet e lëvrimit:   

Malli do te levrohet sipas kerkesave te Ndermarrjeve duke filluar nga nenshkrimi i kontrates deri 

me 31.12.2019.” 

III.2.4. Nga shqyrtimi i dokumentacionit të dorëzuar në Sistemin e Prokurimit Elektronik nga 

operatori ekonomik “Alstezo” sh.p.k, në përmbushje të kriterit të mësipërm, rezulton se ky i fundit 

ka paraqitur dokumentacion si më poshtë vijon: 

- Raport Analizimi para zhdoganimit  “Vajra lubrifikantë”, lloji i vajit  15ë40,   me Nr.1394/1 

prot., datë 03.04.2019, lëshuar nga Inspektoriati Shtetëror Teknik dhe Industrial. 

- Raport Analizimi para zhdoganimit  “Vajra lubrifikantë”, lloji i vajit  5ë30,   me Nr.1396/1 

prot., datë 04.04.2019, lëshuar nga Inspektoriati Shtetëror Teknik dhe Industrial. 

III.2.5. Në nenin 46, pika 1/a e ligjit nr.9643 dt.20.11.2006 “Për Prokurimin Publik”, i ndryshuar 

parashikohet se : “[…] Operatorët ekonomikë, për të marrë pjesë në procedurat e prokurimit, duhet 

të kualifikohen, pasi të kenë përmbushur të gjitha kriteret e mëposhtme, që autoriteti kontraktor i 

vlerëson të nevojshme, për sa kohë që ato janë në përpjesëtim me natyrën dhe përmasat e kontratës 

që do të prokurohet dhe jodiskriminuese: a) kualifikimi profesional: çdo operatori ekonomik i kërkon 

licencat profesionale, industriale apo tregtare, të lëshuara nga autoritetet kompetente shtetërore, për 

veprimtaritë e kërkuara dhe për të cilat do të lidhet kontrata;[...]” 

Në nenin 53/3 të LPP-së përcakohet se: “Autoriteti kontraktor, në zbatim të pikës 4 të këtij neni, 

vlerëson një oferte të vlefshme, vetëm nëse ajo është në përputhje me të gjitha kërkesat dhe 

specifikimet e përcaktuara në njoftimin e kontratës dhe në dokumentat e tenderit.” 

III.2.6. Në nenin 27, pika 1 të VKM nr.914 datë 29.12.2014 ”Për miratimin e rregullave të prokurimit 

publik”, të ndryshuar, parashikohet: “Specifikimet teknike duhet të përshkruajnë minimumin ose 

tërësinë e elementeve më të rëndësishme përbërëse, që garantojnë cilësinë e kërkuar, në përputhje 

me nenin 23 të LPP dhe që i vlerëson mallrat si të pranueshme për funksionet e kërkuara”.  

Në pikën 6 gërma c, të po këtij neni parashikohet: “Autoriteti kontraktor mund t’u kërkojë operatorëve 

ekonomikë të dorëzojnë dëshmi, që tregojnë se ata i plotësojnë kërkesat minimale, të përcaktuara në 

dokumentet e tenderit, si: c) dëshmipër rezultatet e testimeve zyrtare, të lëshuara nga institucione të 

autorizuara, që vërtetojnë pajtueshmërinë e produkteve me specifikimet teknike.” 

III.2.7. Ndërsa në nenin 27 pika 3 të ligjit nr.9643 datë 20.11.2006 “Për Prokurimin Publik” të 

ndryshuar parashikohet se “Kërkesat e veçanta të kualifikimit duhet të përfshijnë të gjitha kriteret 

specifike në përputhje me nenin 46 të LPP. Kriteret duhet të jenë në përpjesëtim dhe të lidhura 

ngushtë me aftësinë zbatuese, natyrën dhe vlerën e kontratës. Në çdo rast, autoriteti kontraktor duhet 

të përcaktojë dokumentet konkrete që duhet të paraqesin operatorët ekonomikë për përmbushjen e 

këtyre kritereve”. 

III.2.8. Kriteret për kualifikim vendosen që t’i shërbejnë autoritetit kontraktor për të krijuar një 

panoramë të përgjithshme të kapaciteteve dhe mundësisë së operatorit për përmbushje me sukses të 

kontratës. Në varësi të kontratës dhe volumit të saj autoriteti kontraktor përcakton kërkesat e veçanta 

për kualifikim, të cilat janë të detyrueshme për t’u përmbushur nga operatorët ekonomikë pjesëmarrës 

në procedurat e prokurimit. Operatorët ekonomikë janë të detyruar të përgatisin ofertat, në përputhje 

me kërkesat e përcaktuara në dokumentat e tenderit dhe ofertat që nuk përgatiten në përputhje me 

këto dokumenta duhet të refuzohen si të papranueshme. 

III.2.9. Nga shqyrtimi i dokumentave të tenderit, KPP vëren se, autoriteti kontraktor ka kërkuar 

shprehimisht që operatorët ekonomikë pjesëmarrës në procedurën e prokurimit duhet të paraqesin 

raport analizat per vajrat lubrifikante të lëshuar nga institucionet e autorizuara me ligj, per respektimin 

e normave teknike.   

Nga verifikimi i dokumentacionit të paraqitur nga operatori ekonomik ankimues, në përmbushje të 

kriterit të mësipërm, rezulton se, operatori ekonomik “Alstezo” sh.a ka paraqitur Raport Analizimi 

para zhdoganimit  “Vajra lubrifikantë”, lloji i vajit  15w40,   me Nr.1394/1 prot., datë 03.04.2019, 

lëshuar nga Inspektoriati Shtetëror Teknik dhe Industrial dhe Raport Analizimi para zhdoganimit  

“Vajra lubrifikantë”, lloji i vajit  5w30,   me Nr.1396/1 prot., datë 04.04.2019, lëshuar nga 

Inspektoriati Shtetëror Teknik dhe Industrial.   

Komisioni i Prokurimit Publik gjykon se, me anë të kriterit të mësipërm, qëllimi i autoritetit 

kontraktor është vërtetimi se operatorët ekonomikë pjesëmarrës, në përputhje me nenin 27, pika 6, 

gërma c, të VKM nr.914 datë 29.12.2014 ”Për miratimin e rregullave të prokurimit publik” të 

ndryshuar, zotërojnë mallrat objekt prokurimi në përputhje me kërkesat, specifikimet teknike dhe 

cilësinë e vendosur nga autoritetit kontraktor në funksion të realizimit me sukses të kontratës. Me anë 

të raport analizave të dorëzuara në Sistemin e Prokurimeve Elektronike, Komisioni i Prokurimit 

Publik gjykon se operatori ekonomik “Alstezo” sh.a, nuk plotëson kërkesën e autoritetit kontraktor 

për të gjithë vajrat lubrifikantë të kërkuar, për verifikimin e përmbushjes së kërkesave të autoritetit 

konytraktor lidhur me  parametrat fiziko/kimik të vajrave objekt prokurimi, duke e bërë të pamundur 

verfikimin nëse produktet e ofruara nga ankimuesi përputhet me specifikimet teknike të përcaktuara 

nga autoriteti kontraktor në shtojcën 9, të dokumentave të tenderit, të procedurës së prokurimit objekt 

ankimi.  

Në këto kushte, KPP gjykon se operatori ekonomik ankimues nuk e ka përmbushur kriterin e 

vendosur nga autoriteti kontraktor në pikën 2.3.3, të shtojcës 8,  pasi dokumentat e dorëzuara në 

përmbushje të këtij kriteri, nuk janë paraqitur për të gjitha llojet e vajrave lubrifikante, sic janë 

parashikuare në shtojcën 9 “Specifikimet teknike”  dhe  shtojcën 10 “Sasia dhe grafiku i lëvrimit” si 

më sipër cituar.                                                            

Sqarojmë se, bazuar edhe në nenin 82 pika 1 të ligjit 44/2015 “Kodi i Procedurave Administrative i 

RSH”, barra e provës për të vërtetuar plotësimin e kriterit të përcaktuar nga autoriteti kontraktor, bie 

mbi operatorin ekonomik, i cili në rastin konkret ka dështuar ta vërtetojë atë. Nuk mund të lejohet 

kualifikimi i një operatori ekonomik në rast se ai ka mungesë dokumentacioni dhe nuk plotëson 

kriteret e përcaktuara nga vetë autoriteti kontraktor. 

III.2.10. Për më tepër, Komisioni i Prokurimit Publik, sqaron se, në rast se, operatori ekonomik 

ankimues do të kishte pretendime në lidhje me kerkesën e mësipërme të autoritetit kontraktor, ka 

patur në dispozicion momentin procedurial të paraqitjes së ankesës mbi hartimin e dokumenteve dhe 

kritereve të veçanta të kualifikimit të procedurës së prokurimit objekt ankimi, parashikuar nga neni 

63 pika 1/1 e LPP. Në nenin 63 pika 1/1 të ligjit nr.9643 datë 20.11.2006 “Për Prokurimin Publik”, 

i ndryshuar parashikohet se “Në rastin e ankesave për dokumentet e tenderit, operatorët ekonomikë 

mund të ankohen pranë autoritetit kontraktor brenda 7 ditëve nga data e publikimit të njoftimit të 

kontratës në faqen në internet të Agjencisë së Prokurimit Publik. Me marrjen e ankesës me shkrim, 

autoriteti kontraktor pezullon vazhdimin e procedurës së prokurimit, derisa ankesa të jetë shqyrtuar 

plotësisht, përfshirë dhe nxjerrjen e një vendimi brenda 3 ditëve nga data e depozitimit të ankesës. 

Ndaj vendimit përfundimtar të autoritetit kontraktor mund të bëhet ankim në Komisionin e Prokurimit 

Publik, në përputhje me pikën 6 e në vijim të këtij neni”.  

Gjithashtu, kuadri ligjor parashikon një sërë elementësh si garanci për operatorët ekonomikë të cilët 

kanë paqartësi në lidhje me interpretimin e kërkesave të autoritetit kontraktor dhe/ose mënyrës së 

plotësimit të kritereve kualifikuese. Në rast se operatori ekonomik ankimues do të kishte paqartësi në 

lidhje mbi plotësimin e kërkesës së mësipërme, ka në dispozicion momentin procedurial të paraqitjes 

së kërkesës për sqarime pranë autoritetit kontraktor deri në pesë ditë para dorëzimit të ofertave 

parashikuar nga neni 42 i LPP-së. Në nenin 42, pika 1 të ligjit nr.9643 datë 20.11.2006 “Për 

Prokurimin Publik”, i ndryshuar, parashikohet se “[…] Ofertuesi i mundshëm mund të kërkojë 

sqarime për dokumentet e tenderit nga autoriteti kontraktor, i cili duhet t’i përgjigjet çdo kërkese për 

sqarim të dokumenteve të tenderit, të bërë nga çdo operator ekonomik, me kusht që kërkesa të jetë 

marrë jo më vonë se 5 ditë para afatit përfundimtar të dorëzimit të ofertave. Autoriteti kontraktor 

duhet të përgjigjet brenda 3 ditëve nga depozitimi i kërkesës, në mënyrë që të bëjë të mundur 

dorëzimin e ofertës në kohë nga operatori ekonomik dhe, pa identifikuar burimin e kërkesës, duhet 

t’ia komunikojë sqarimin përkatës të gjithë operatorëve ekonomikë, që kanë tërhequr dokumentet e 

tenderit […]”.  

Rrjedhimisht, sa më sipër, pretendimi i operatorit ekonomik ankimues nuk qëndron. 

III.3. Lidhur me pretendimet e tjera të operatorit ekonomik ankimues “Alstezo” sh.p.k për 

skualifikimin e ofertës së tij në procedurën e prokurimit objekt ankimi, Komisioni i Prokurimit Publik 

gjykon se për sa kohë që pretendimi i mësipërm nuk qëndron pasi operatori ekonomik ankimues nuk 

përmbush kriteret e kualifikimit dhe gjendja e tij faktike juridike pas arsyetimit të K.P.P. mbetet e 

skualifikuar, shqyrtimi në themel i pretendimeve të tjera të palës ankimuese nuk ndryshojnë gjendjen 

juridike të këtij operatori ekonomik e për rrjedhojë nuk do të merren në shqyrtim në respekt të parimit 

të ekonomisë në shqyrtimin administrativ. 

 

  

Përsa më sipër, në mbështetje të nenit 19/1 dhe vijues, të Ligjit Nr. 9643, datë 20.11.2006 “Për 

Prokurimin Publik”, të ndryshuar dhe nenit 31 të Vendimit të Komisionit të Prokurimit Publik nr. 

596/2018, datë 12.09.2018 “Për miratimin e rregullave “Për Organizimin dhe Funksionimin e 

Komisionit të Prokurimit Publik”, Komisioni i Prokurimit Publik, njëzëri 

 

                   Vendos 

1. Të  mos pranojë ankesën e paraqitur nga operatori ekonomik “Kadiu” sh.p.k për 

procedurën e prokurimit me Nr.REF-21765-05-13-2019, me objekt: “Blerje vajra e 

lubrifikante te ndryshem per ndermarrjet vartese”, me fond limit 3 033 417 lekë pa tvsh, 

zhvilluar ne daten 24.05.2019 nga autoriteti kontraktor Bashkia Fier. 

2. Të mos pranojë ankesën e paraqitur nga operatori ekonomik “Alstezo” sh.p.k për 

procedurën e prokurimit.  

3. Autoriteti kontraktor lejohet të vijojë me hapat e mëtejshme të procedurës së prokurimit. 

4. Kundër këtij vendimi, mund të bëhet ankim në gjykatën Administrative të Shkallës së Parë 

Tiranë. 

5. Kopje e këtij vendimi i dërgohet për njoftim Agjencisë së Prokurimit Publik.  

Ky vendim hyn në fuqi menjëherë 

 Nr. 1118 Protokolli;  Nr. 1204 Protokolli;   

Datë 20.06.2019  Datë 04.07.2019   

         

       KOMISIONI I PROKURIMIT PUBLIK 

 

           Nënkryetar             Anëtar              Anëtar                             Anëtar 

   Enkeleda Bega                   Vilma Zhupaj             Lindita Skeja          Merita Zeqaj 

 

 

 Kryetar 

        Evis Shurdha 

 

  

 

  


